
 
 

 
ᕐᒃᑭᑎᖅᒥᐅᑦ ᐃᓄᐃᑦ ᑲᑐᑦᔨᖃᑎᒌᑦ 

 
ᒪᓕᒐᐃᑦ ᓂᕈᐊᖅᑐᓕᕆᓂᕐᒧᑦ ᑐᓂᕐᕈᑎᓄᑦ, 
ᑮᓇᐅᔭᖅᑐᕐᓂᕐᒧᑦ, ᐊᒻᒪᓗ ᐅᓂᒃᑳᓕᐅᕐᓂᕐᒧᑦ 

ᐊᖏᖅᑕᐅᔪᑦ ᑖᒃᑯᓇᖓ ᑲᑎᒪᔨᐅᔪᓂᒃ, ᐋᒃᑑᐳᕆ 22, 2026 

I. ᑐᑭᖏᑦ 
 
“ᑲᑎᒪᔨᐅᔪᓄᑦ ᑲᑎᒪᔩ” ᑐᑭᖃᖅᑐᖅ ᑲᑎᒪᔩᒃᓄ ᑲᑎᒪᔨᐅᔪᐃᑦ ᑖᒃᑯᓄᖓ ᕐᒃᑭᑎᖅᒥᐅᑦ ᐃᓄᐃᑦ ᑲᑐᑦᔨᖃᑎᒌᑦ.  

 
" ᓂᕈᐊᒐᒃᓴᐅᑎᓪᓗᒍ " ᑐᑭᖃᖅᑐᖅ ᓂᕈᐊᒐᒃᓴᐅᑎᓪᓗᒍ ᐱᒋᐊᖅᕕᖓ ᐊᖅᕕᓂᓖᒃᓄ ᐱᓇᓱᐊᕈᓯᖅᓄ ᓯᕗᐊᒍᑦ 
ᓂᕈᐊᖅᒪᓂᐊᓵᖅᑎᓪᓗᒋ ᐅᑉᓗᖓᓂ ᐊᒻᒪ ᐃᓱᓕᒃᕕᖃᖅᑐᖅ ᐅᓐᓄᐊᒃᑯᑦ 12-ᒧᐊᖅᐸ ᖃᐅᔨᓴᐅᑎ ᓂᕈᐊᖅᓇᖅᓂᐅᑉ 
ᐅᑉᓗᖓᓐᓂᒃ.  
 
"ᑮᓇᐅᔭᓕᐅᕋᓱᒃᑎᐅᙱᑦᑐᖅ ᑲᑐᔾᔨᖃᑎᒌᑦ" ᑐᑭᖃᖅᑐᖅ ᑲᑐᔾᔨᖃᑎᒌᑦ ᑎᑎᕋᖅᑕᐅᓯᒪᔪᑦ 
ᑮᓇᐅᔭᓕᐅᕋᓱᐊᖅᑎᐅᙱᖦᖢᑎᒃ ᑖᒃᓰᔭᕈᑎᓄᑦ ᐱᖁᔭᒃᑯᑦ. 
 
"ᑐᓂᕐᕈᑎᓄ" ᐃᓚᖃᖅᓯᒪᔪᖅ ᑮᓇᐅᔭᖅᓂᒃ, ᐱᔨᑦᑎᕋᐅᑎᓄ ᐊᒻᒪ ᐱᖁᑎᓄᑦ ᑭᓯᐊᓂᓕ ᐃᓚᓕᐅᑦᔨᓯᒪᖏᑦᑐᖅ 
ᐊᑭᓕᖅᑐᑕᐅᖏᑦᑐᒧ ᐱᓕᕆᑎᑦᑎᓂᖅᒥᒃ ᐅᕙᓘᓐᓃᑦ ᓱᓇᓄᑦ ᐱᖁᑎᓄᑦ ᓴᕿᑕᐅᔪᖅ ᐊᑭᓕᖅᑐᕐᑕᐅᖏᑦᑐᒥ 
ᐱᓕᕆᔪᒥᒃ.  
 
"ᓂᕈᐊᖅᑐᓕᕆᓂᕐᒧᑦ ᐊᑭᓕᖅᑐᒐᒃᓴᐃ" ᑐᑭᖃᖅᑐᖅ ᓇᓕᐊᑐᐃᓐᓇᖅ ᑮᓇᐅᔭᖅ ᐊᑐᖅᑕᐅᔪᖅ ᐅᕝᕙᓘᓐᓃᑦ 
ᐊᑭᓕᒃᑐᕆᐊᓖᑦ ᓂᕈᐊᒐᒃᓴᐅᑎᓪᓗᒍ ᐃᑲᔪᖅᑐᐃᓂᕐᒧᑦ ᐅᕝᕙᓘᓐᓃᑦ ᐊᑭᕋᖅᑐᕐᓂᕐᒧᑦ ᓂᕈᐊᒐᒃᓴᐅᔪᒥᒃ, ᐊᒻᒪᓗ 
ᐃᓚᖃᕆᓪᓗᓂ ᑐᓂᓯᓂᕐᒥᒃ ᐱᖁᑎᓂᒃ ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ. 
 
“ᓂᕈᐊᕈᑦ” ᑐᑭᖃᖅᑐᖅ ᐃᓄᒃ ᐊᑎᓕᐅᖅᑕᐅᓯᒪᔪᖅ ᓄᓇᕗᑦᒥ ᓄᓇᑖᕋᑕᐅᓯᒪᔪᖅ ᐊᖏᖃᑎᒌᒍᑕᐅᔪᓂ ᐊᒻᒪ 
ᐅᑭᐅᖃᖅᓯᒪᒋᐊᓕᒃ 16-ᓂᒃ ᐅᕙᓘᓐᓃᑦ ᐊᖓᔪᒃᖠᐅᒋᐊᖃᖅᓯᒪᖢᓂ ᐊᒻᒪ ᐊᑎᓕᐅᖅᓯᒪᒋᐊᖃᖅᓯᒪᖢᓂᓗ 
ᕐᒃᑭᑎᖅᒥᐅᓂ ᓄᓇᑖᕋᑕᐅᓯᒪᔪᓂᒃ ᐊᓯᐊᓄᓗᒃᑕᐅᖅ ᐊᑐᕆᐊᓕᖕᓂᑦ ᒪᓕᒃᓗᓂ ᑐᑭᒧᐊᒃᑎᑦᑎᔨᐅᓂᐊᕐᓗᓂ 
ᑎᑎᕋᖅᑎᐅᓗᓂᓘᓐᓃᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

“ᓂᕈᐊᖅᓇᕐᒃᓯᑎᓐᓇᒍ ᐊᑭᓕᖅᑐᕆᐊᓖᑦ” ᑐᑭᖃᖅᑐᖅ ᓱᓇᑐᐃᓐᓇᖅ ᐊᑐᖅᑕᐅᔪᖅ ᐊᑭᓕᖅᓯᒪᔪᖅ ᐅᕙᓘᓐᓃᑦ 
ᐊᑭᓕᖅᑐᕆᐊᓖᓪᓗ ᓂᕈᐊᓇᖅᓂᐅᑉ ᓯᕗᐊᒍ ᐃᑲᔪᖅᑐᐃᓂᖅᒧ ᐅᕝᕙᓘᓐᓃᑦ ᐊᑭᓴᖅᑐᕐᓂᖅᒧ 
ᓂᕈᐊᖅᑕᐅᓇᓱᐊᖅᑐᒧ ᓂᕈᐊᒐᒃᓴᐅᑐᐃᓐᓇᕆᐊᖃᖅᒪ ᓯᕗᓂᒃᓴᒥ ᓂᕈᐊᖅᓇᖅᓂᖅᒧ ᐊᒻᒪ ᐃᓚᖃᖅᖢᓂᓗ ᓱᓇᓂᒃ 
ᑐᓂᕈᑕᐅᔪᑦ ᐱᔨᑦᑎᕋᕈᑎᓄ ᐱᖁᑎᓄᓪᓘᓐᓃᑦ.   

“ᓂᕈᐊᖅᓇᖅᓯᑎᓐᓇᒍ” ᑐᑭᖃᖅᑐᖅ ᐱᒋᐊᖅᓂᖃᕋᑦᑕᕐᑐᖅ ᑕᕿᖅᓯᐅᑎᓄ ᐱᖓᓱᓄ ᓯᕗᐊᒍ ᐅᑉᓗᖅ ᓯᕗᓪᓕᖅᐹᒥ 
ᓂᕈᐊᒐᒃᓴᐅᓯᒪᑎᓪᓗᒍ ᐊᒻᒪ ᐃᓱᓕᒃᕕᖃᖅᖢᓂ ᐅᑉᓗᖅ ᓯᕗᓪᓕᖅᐹᒥ ᓂᕈᐊᒐᒃᓴᐅᓯᒪᑎᓪᓗᒍ.  

“ᐊᑭᓕᖅᑐᕐᒃᑕᐅᖏᖢᓂ ᐱᓕᕆᓂᖅ” ᑐᑭᖃᖅᑐᖅ ᓱᓇᑐᐃᓐᓇᖅᓄ ᐱᔨᑦᑎᕋᖅᓯᒪᔪᖅ ᐱᕕᖃᖅᑎᑕᐅᓯᒪᓪᓗᓂ 
ᐊᑭᓕᖅᑐᕐᒃᑕᐅᖏᖢᓂ ᐃᓄᒃᒥ ᓯᓚᑖᒎᖅᓯᒪᔪᑎᒍ ᓴᓐᓇᓐᓇᖅᓂᐅᔪᒥ ᐃᑲᕋᖅᑎᒍ ᑖᒃᓱᒪᐅᑉ ᐃᓄᒃᒥ, ᑭᓯᐊᓂᓕ 
ᐱᔨᑦᑎᕋᖅᓯᒪᓂᖓ ᓴᕿᑕᐅᓯᒪᔪᖅ ᐃᓄᒃᒥ ᐃᒻᒥᒃᑰᖅᓯᒪᖢᓂ ᓴᓇᐅᒐᖃᖅᑐᒧ ᐊᑭᓖᑎᑦᑎᒐᔪᒃᑐᑦ ᐅᕙᓘᓐᓃᑦ 
ᓂᕈᐊᑎᒋᒐᔪᒃᑐᒥᒃ.  

 

II. ᑐᓂᕈᑏᑦ 
 
1. ᓂᕈᐊᒐᒃᓴᐅᔪᖅ ᐊᖏᖁᑎᖃᕆᐊᖃᖏᑦᑐᖅ ᑐᓂᕈᑎᓂᒃ ᐃᒻᒥᒃᑯ ᐃᓄᖕᒥᖔᖅᑐᒥ, ᑯᐊᐸᕇᒃᓴ, 

ᑲᑐᑦᔨᖃᑎᒌᒃᑯᓐᓂᒃ, ᑲᑐᑦᔨᕋᓛᒃᑯᓐᓂᒃ, ᐱᓕᕆᖃᑎᒋᔭᒥᓐᓂᒃᓗ ᐅᕙᓘᓐᓃᑦ ᐊᓰᒃᓂᒃ 
ᑲᑐᑦᔨᖃᑎᒌᒃᕕᐅᔪᓂᒃ ᓯᕗᐊᒍ ᐱᒋᐊᖅᓂᐊᓕᓵᖅᓗᓂ ᓂᕈᐊᒐᒃᓴᐅᔪᓕᕆᓂᖅᒧ.  

 
2. ᓂᕈᐊᒐᒃᓴᐅᖑᔭᖅᑎᓪᓗᒍ, ᓂᕈᐊᒐᒃᓴᐅᔪᖅ ᐊᖏᕈᑎᖃᕈᓐᓇᖅᓯᒪᔪᖅ ᐅᒃᑯᓇᖓᐃᓐᓇᖅᒪᑐᓂᖁᑕᐅᔪᓂᒃ 

ᓂᕈᐊᒐᒃᓴᐅᓂᖅᒧᐃᓐᓇᖅ ᐊᑭᓕᒐᒃᓴᓄᑦ ᐊᒻᒪ ᐊᑭᓕᖅᑐᕆᐊᓕᒃᓄᓪᓗ ᒪᓕᒃᓗᒍ ᑖᒻᓇ ᐊᑐᐊᒐᖅ.  
 

3. ᓂᕈᐊᒐᒃᓴᐅᔪᖅ ᐊᖏᕈᑎᖃᕈᓐᓇᕐᑐᖅ ᑐᓂᕈᑎᒥ ᐃᒻᒥᒃᑰᖅᓯᒪᔪᒥᖔᖅᑐᒥ ᐃᓄᒃᒥ ᓄᓇᓕᒃᒥᐅᑕᐅᔪᒥᒃ 
ᕐᒃᑭᑎᖅᒥᐅᑕᐅᔪᒥ ᓄᓇᕗᑦ ᐃᓗᐊᓂ.  

 
4. ᓂᕈᐊᒐᒃᓴᐅᔪᖅ ᐊᖏᕈᑎᖃᕈᓐᓇᕐᑐᖅ ᑐᓂᕈᑎᒥ ᑯᐊᐸᕇᒃᓴᒃᑯᓐᓂᖔᖅᑐᒥ ᐃᓄᒃᓄ ᑎᒥᒋᔭᐅᔪᒥᒃ 

(ᑐᑭᓕᐅᖅᓯᒪᔪ ᑎᑎᕋᖅᓯᒪᔪᓂᒃ 24.1.1 ᓄᓇᕗᑦᒥ ᐊᖏᖃᑎᒌᒍᑕᐅᔪᒥ) ᐃᓄᒃ ᓇᖕᒥᓂᖃᖅᑎᐅᔪᖅ, 
ᓄᓇᕗᑦ ᑐᙵᕕᒃᑯᑦ ᐃᓄᐃᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᑎᑎᕋᖅᓯᒪᔪᓂ, ᓇᓕᐊᖕᓂᑐᐃᓐᓇᖅ 
ᓄᓇᓕᖕᓂᙶᕐᓗᓂ ᕿᑎᕐᒥᐅᓂ (ᕿᖓᐅᑦ, ᐅᒥᖕᒪᒃᑑᖅ, ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᑰᒑᕐᔪᒃ, 
ᖁᕐᓗᖅᑐᖅ, ᐅᕝᕙᓘᓐᓃᑦ ᑕᓗᕐᔪᐊᖅ) ᓇᖕᒥᓂᖃᖅᑎᐅᓗᓂᓗ 51%−ᓂᒃ ᑲᒻᐸᓂᐅᑉ 
ᓂᕈᐊᕈᓐᓇᖅᑎᑕᐅᓪᓗᓂ ᓇᖕᒥᓂᖃᖃᑕᐅᑦᔪᑎᖏᓐᓂᒃ  

 
5. ᓂᕈᐊᒐᒃᓴᐅᔪᖅ ᐊᖏᕈᑎᖃᕈᓐᓇᕐᑐᖅ ᑐᓂᕈᑎᒥ ᑖᒃᑯᓇᖓ ᑯᐊᐸᒃᑯᓐᓂᒃ ᐱᕕᖃᖅᑎᑦᑎᓂᖃᖅᓯᒪᒃᒪ 

ᑲᑐᑦᔨᖃᑎᒌᒃᑯᑦ:  
 

(a) ᐱᓕᕆᓂᖃᐃᓐᓇᖃᑎᒌᒃᓯᒪᕋᑦᑕᖅᓂᒃᑯᑦ ᕐᒃᑭᑎᖅᒥᐅᑦ ᐃᓗᐊᓂ ᓄᓇᕘᒥ;  
(b) ᐃᓚᐅᑦᔪᑎᖃᖅᑐᑦ ᐊᒥᓲᓂᐅᔪᐃᑦ ᕐᒃᑭᑎᖅᒥᐅᓂᖔᖅᑐᑦ ᐃᓄᐃᑦ, ᐊᒻᒪ 
(c) ᐊᒃᑐᐊᓂᖃᖅᓯᒪᓗᑎ ᑐᓂᕈᑎᓄᑦ ᑎᑎᖃᓕᐅᖅᓯᒪᔪᓂᒃ ᐃᓄᖕᓂᖔᖅᑐᓂ ᐊᒻᒪ ᖃᑉᓯᐅᓂᖏᓪᓗ 

ᑐᓂᖁᑕᐅᔪᐃᑦ. 
 
6. ᓂᕈᐊᒐᒃᓴᐅᔪᖅ ᐊᖏᕈᑎᖃᕆᐊᖃᖏᑦᑐᖅ ᑐᓂᕈᑎᒥ, ᑐᓂᔭᐅᓂᒃᑯᑦ ᐅᕝᕙᓘᓐᓃᖅ 

ᐊᓯᐊᒎᕆᐊᖃᖏᑦᑐᖅ, ᑖᒃᑯᓇᖓ ᑯᐊᐸᕇᒃᓴᐅᔪᓂᒃ ᑮᓇᐅᔭᓕᐅᖅᑎᐅᖏᑦᑐᓂᒃ, 
ᑲᑐᑦᔨᕋᑎᒌᕋᓛᖑᔪᓂᒃ ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓂᒃ. 
 

7. ᓂᕈᐊᒐᒃᓴᐅᔪᖅ ᐊᖏᕈᑎᖃᕆᐊᖃᖅᓯᒪᖏᑦᑐᖅ ᑐᓂᕈᑎᒥ, ᑐᓂᔭᐅᓂᒃᑯᑦ ᐅᕝᕙᓘᓐᓃᑦ 
ᐊᓯᐊᒎᕆᐊᖃᖏᑦᑐᖅ, ᑖᒃᑯᓇᖓ ᑲᓇᑕᐅᑉ ᓯᓚᑖᒍ ᒐᕙᒪᐅᔪᓂᒃ ᐅᕝᕙᓘᓐᓃᑦ ᑎᒥᐅᔪᒥᒃ. 

8. ᓂᕈᐊᒐᒃᓴᐅᖃᑕᐅᔪᖅ ᐊᖏᕈᑎᖃᕆᐊᖃᖏᑦᑐᖅ ᑐᓂᕐᕈᑎᓂ ᐃᒻᒥᒃᑰᖅᓯᒪᔪᒥᒃ ᐃᓄᖕᒥᒃ, 
ᑯᐊᐸᕇᒃᓴᒃᑯᓐᓂᒃ, ᐅᕝᕙᓘᓐᓃᑦ ᑲᑐᑦᔨᖃᑎᒌᒃᑯᓐᓂᒃ ᐃᒪᐃᒃᑯᓂ ᐅᖓᖁᓯᒪᒃᐸ ᑮᓇᐅᔭᖅ $2,000-ᓂᒃ. 

9. ᐃᖏᕋᑦᔪᑎᖃᖅᓂᕐᒃᐸ ᓂᕈᐊᒐᒃᓴᐅᔪᒧ ᑐᓂᕈᑎᒥᒃᓗ ᑐᓂᔭᐅᓯᒪᑎᓪᓗᒍ ᐱᖁᑎᓄ ᐅᕝᕙᓘᓐᓃᑦ 

ᐱᔨᑦᑎᕋᖅᓂᖅᒧ, ᖃᑉᓯᐅᓂᖓ ᑮᓇᐅᔭᑦ ᑐᓂᕈᑎᐅᔪᒧ ᐅᖓᖁᑐᐃᓐᓇᕆᐊᓕᒃ $2,000. 
 
 
10. ᓂᕈᐊᒐᒃᓴᐅᔪᖅ ᐊᖏᕈᑎᖃᕈᓐᓇᕐᑐᖅ ᑲᖑᓇᖅᑐ]ᒃᑯᖅᓯᒪᔪᒥ ᑐᓂᕈᑎᒥ ᐅᖓᖁᓯᒪᖏᓪᓗᓂᓗ $100-ᒧᑦ.  
 
 
11. ᓂᕈᐊᒐᒃᓴᐅᔪᖅ ᐱᖕᓂᕈᓂ ᑲᖑᓇᖅᑐᒥᖔᖅᑐᒥ ᑐᓂᕐᕈᑎᒥ ᐅᖓᖁᓯᒪᒃᐸ $100-ᓂ, ᓂᕈᐊᒐᒃᓴᐅᔪᖅ 

ᐃᒪᐃᑦᑕᕆᐊᖃᕐᓂᐊᕐᑐᖅ:  
 

(a) ᐅᑎᖅᑎᓪᓗᒍ ᐃᓚᖓ ᑐᓂᕐᕈᑕᐅᔪᖅ $100−ᓂᒃ ᐅᖓᖁᓯᒪᔫᒃᒥ ᑐᓂᕈᓯᐊᒧᑦ 
ᐊᑎᕆᔭᖓᓗ ᓴᕿᑕᐅᔪᓐᓇᖅᐸ; ᐅᕝᕙᓘᓐᓃᑦ  

(b) ᑐᓂᕐᕈᐊᓯᐊᖑᔪᖅ ᐊᑎᕆᔭᖓ ᓴᕿᑕᐅᔪᓐᓇᖏᑉᐸ, ᑐᓂᕐᕈᓯᐊᖑᔪᖅ ᑕᒪᐃᑕ 
ᓇᒃᓯᐅᑎᓗᒍ ᓂᕈᐊᖅᑐᓕᕆᔨᐅᒻᒪᕆᔪᒧ ᐃᑲᔫᑕᐅᓂᐊᖅᒪ ᓄᓇᕗᑦᒥ 
ᐸᐸᑦᑎᔨᐅᔪᓂᒃ.  

12. ᓂᕈᐊᒐᒃᓴᐅᔪᖅ ᐃᒪᐃᑦᑕᕆᐊᖃᕐᓂᐊᕐᑐᖅ ᑎᑎᕋᕆᐊᖃᕐᓂᐊᖅᑕᖏᑦ ᐊᒻᒪ 
ᐅᓂᒃᑳᕆᒋᐊᖃᕐᓂᐊᖅᑕᖏᓪᓗ ᑐᓂᕐᕈᑎᒋᔭᖏᓐᓂ ᓂᕈᐊᒐᒃᓴᐅᑎᓪᓗᒍ ᐊᒻᒪ ᐅᖓᖁᓯᒪᔪᐃᓪᓗ 
$100−ᓄᑦ, ᐱᓕᕆᔨᒻᒪᕆᐅᔪᖅ ᐃᒪᐃᑦᑕᕆᐊᖃᕐᓂᐊᕐᑐᖅ ᑎᑎᕋᖅᓗᓂᒋᑦ ᐊᒻᒪ ᐅᓂᒃᑲᐅᓯᕆᓗᓂᒋᓪᓗ 
ᐊᑎᕆᔭᐅᔪᖅ ᐊᒻᒪ ᑐᕌᕈᑎᖓᓄᓪᓗ ᑐᓂᕈᓯᐊᖑᔪᒧ. 

 
13. ᑐᓂᖁᓯᐊᖑᓯᒪᔪᖅ ᑮᓇᐅᔭᐅᖏᑉᐸ, ᓂᕈᐊᒐᒃᓴᐅᔪᖅ ᐃᒪᐃᑦᑕᕆᐊᖃᖅᑐᖅ ᑐᓂᖁᓯᐊᖓ 

ᐊᑭᓪᓗᐊᕆᔭᖓ ᖃᐅᔨᑎᒋᐊᖃᖅᓂᐊᖅᑕᖓ ᐱᖁᑎᓅᖅᐸ ᐅᕝᕙᓘᓐᓃᑦ ᐱᔨᑦᑎᕋᕈᑕᐅᔪᒨᒃᐸᓪᓗᖅ 
ᑐᖓᑎᒋᓗᒍᐊᑭᓪᓗᐊᖑᔪᖅ ᐱᖁᑕᐅᔪᖅ ᐊᒻᒪ ᐱᔨᑦᑎᕋᕈᑎᐅᔪᒧ.  

 
14. ᓂᕈᐊᒐᒃᓴᐅᔪᖅ ᓴᖀᑎᑦᑎᒃᓂᕈᓂ ᐅᖃᓕᒫᒐᒃᓴᖅᓄ ᐅᕝᕙᓘᓐᓃᑦ ᓈᓚᐅᑎᒃᑯᑦ ᓴᕿᓐᓂᐊᖅᑕᒥᓐᓄ 

ᐃᓕᑕᖅᓇᖅᓯᒪᓗᓂ, ᑎᑎᕋᖅᓂᒃᑯᑦ, ᑖᒃᓱᒧᖓ ᓂᕈᐊᒐᒃᓴᐅᔪᑉ ᐃᑲᔫᑎᒋᔭᖓ ᓴᖀᑎᑦᑎᓂᖅᒥᒃ.  

15. ᓂᕈᐊᒐᒃᓴᐅᔪᖅ ᐃᒪᐃᑦᑕᕆᐊᓕᒃ, ᐅᑉᓗᖅᓄ 60-ᓄ ᓂᕈᐊᓂᖃᖄᖅᑎᓪᓗᒋ ᑭᖑᓂᐊᒍ ᐅᑉᓗᕆᔭᖓᑕ 
ᓂᕈᐊᖅᓂᐅᑉ, ᑐᓂᖁᑎᒋᓗᒋᑦ ᑐᓂᖁᑕᐅᓚᐅᖅᑐᖅ ᐊᑐᖅᑕᐅᓚᐅᖏᓐᓂᕆᔭᖏᑦ ᑖᒻᓇ ᐊᖑᑕᐅᔪᖅ 
ᐅᕝᕙᓘᓐᓃᑦ ᐊᖅᓇᐅᔪᖅ ᓂᕈᐊᒐᒃᓴᐅᑎᓪᓗᒍ ᑐᓂᖁᑎᒋᓗᓂᒋᑦ  

(a) ᑖᒃᑯᓄᖓ ᐃᑲᔪᕋᓱᒃᐸᒃᑐᓄ ᑲᑐᑦᔨᖃᑎᒌᖑᔪᓄ ᓂᕈᐊᖅᓂᐊᖅᖢᓂᓗ 
ᕐᒃᑭᑎᖅᒥᐅᑕᐅᔪᐃᓐᓇᖅᓅᖓᔪᓄᑦ; ᐅᕝᕙᓘᓐᓃᑦ 

(b) ᑖᒃᑯᓄᖓ ᓄᓇᕗᑦ ᐸᐸᑦᑎᔨᐅᔪᓄᑦ.  
 

16. ᓂᕈᐊᒐᒃᓴᐅᔪᖅ ᑐᓂᖁᑎᒋᔭᖏᑦ ᐊᒥᐊᒃᑰᔪᓂ ᑐᓂᖁᓯᐊᖅᓂ ᑖᒃᑯᓄᖓ ᐃᑲᔪᕋᓱᒃᐸᒃᑐᓄ 
ᑲᑐᑦᔨᖃᑎᒌᖑᔪᓂ ᐅᕝᕙᓘᓐᓃᑦ ᑖᒃᑯᓄᖓ ᓄᓇᕗᑦᒥ ᐸᐸᑦᑎᔨᐅᔪᓄ ᓂᕈᐊᒐᒃᓴᐅᔪᖅ ᐃᒪᐃᓐᓂᐊᖁᖅ, 
ᐅᑉᓗᖅᓄᑦ 30-ᓂᒃ ᓯᕗᐊᒍ ᑐᓂᖁᓯᐊᕆᓂᐊᖅᑕᒥᓐᓄᓕᐅᖅᓗᓂ ᑖᒃᓱᒧᖓ ᓂᕈᐊᖅᑎᑦᑎᔨᒻᒪᕆᐅᔪᒧ.   

17. ᓂᕈᐊᒐᒃᓴᐅᔪᖅ ᓂᕈᐊᒐᒃᓴᐅᓂᕆᔭᒥᓐᓄᑦ ᐊᑮᑦᑐᖃᖅᓯᒪᒍᓂ ᐱᑐᐃᓐᓇᕆᐊᖃᖅᑐᖅ ᐃᓚᒋᐊᕈᑎᓂᒃ 
ᑐᓂᖁᓯᐊᖅᓂᒃ ᐅᑉᓗᖅ ᓯᕗᓂᐊᒍᑦ 60-ᓄᑦ ᓂᕈᐊᓇᓚᐅᖄᖅᑎᓪᓗᒍ. 

18. ᐃᓚᒋᐊᕈᑕᐅᔪᑦ ᑐᓂᖁᓯᐊᑦ ᐱᔭᐅᓐᓂᖅᐸᑕ ᐅᑉᓗᑦ ᓯᕗᓂᐊᒍᑦ 60-ᓂᒃ ᓂᕈᐊᖅᓇᑕᖄᖅᑎᓪᓗᒍ 

ᐃᒪᐃᑕᐅᔭᕆᐊᖃᖅᓂᐊᕐᑐᖅ ᐃᓱᒪᒋᔭᐅᓯᒪᓗᓂ ᓂᕈᐊᒐᒃᓴᐅᓚᐅᖅᓯᒪᔪᖅ ᓂᕈᐊᒐᓴᓕᕆᑎᓪᓗᒍ.  . 

III. ᐊᑭᓕᖅᑐᕆᐊᓖᑦ  
 
19. ᐃᓄᒃ ᓂᕈᐊᒐᒃᓴᖑᖅᓯᒪᒍᓂ ᐃᒪᐃᓕᐅᕆᐊᖃᖏᑦᑐᖅ: (a) ᑮᓇᐅᔭᖅᓂᒃ ᐋᑐᒪᔭᕆᐊᖃᖏᑦᑐᖅ, 

ᐅᕝᕙᓘᓐᓃᑦ ᐱᒋᐊᖅᓂᖃᕆᐊᖃᖏᑦᑐᖅ ᓯᕗᐊᒍᑦ−ᓂᕈᐊᖅᓇᖅᓂᒥ ᐊᑭᓕᖅᑐᕆᐊᓕᒃᓂ ᐊᒻᒪ 
ᓂᕈᐊᖅᓂᖅᒧ ᐊᑭᓕᖅᑐᕆᐊᓕᒃᓄ, ᐅᖓᖁᓯᒪᔪᓄ $30,000-ᓄᑦ ᐊᒻᒪ (b) 
ᓯᕗᐊᒍᓪᓗ−ᓂᕈᐊᖅᓇᕐᓂᖅᒧ  ᐊᒻᒪ ᓂᕈᐊᒐᒃᓴᐅᑎᓪᓗᒍᓗ, ᐊᑐᕆᐊᖃᖅᓂᐊᕐᑐᖅ ᓇᒻᒥᓂᖅ 
ᐊᖑᑕᐅᔪᖅ ᐅ−ᕙᓘᓐᓃᑦ ᐊᖅᓇᐅᒍᓂ ᐅᖓᖁᓯᒪᖏᓪᓗᓂ $20,000-ᓄ ᓂᕈᐊᒐᒃᓴᐅᓂᖓᓂ.  

20. ᓂᕈᐊᒐᒃᓴᐅᔪᖅ ᐃᒪᐃᑦᑕᕆᐊᖃᕐᑐᖅ ᐱᓯᒪᑦᑎᐊᕆᐊᖃᖅᓯᒪᔭᖏ ᓱᓕᑦᔪᑎᐅᔪᓂᒃ ᑎᑎᖃᓂᒃ ᑐᓂᖁᑎᓂᒃ 
ᐱᔭᖏᓐᓂᒃ ᐊᒻᒪ ᓂᕈᐊᖅᓂᖅᒧ ᐊᑭᓕᖅᑐᕆᐊᓖᒃᓄᑦ ᐱᒋᐊᖅᓂᕆᔭᖏᓐᓄᑦ.  

 
21. ᓂᕈᐊᒐᒃᓴᐅᔪᖅ ᐃᒻᒥᒃᑯᑦ ᐊᑭᓕᖅᑐᐃᔪᓐᓇᕐᑐᖅ ᐱᑦᔪᑎᒋᔭᖏᓐᓄ ᐊᐅᓪᓚᖅᑕᕐᓂᕈᓂ ᐊᒻᒪ 

ᐃᓅᓇᓱᐊᖅᓂᖅᒧ ᐊᑭᓖᑦᔪᑎᒋᔭᖏᓐᓄ ᐊᒻᒪ ᓱᓇᓂᒃ ᐊᑭᓕᖅᑐᕆᐊᓕᒃᓄ ᐃᓱᒪᒋᔭᐅᓂᐊᖏᑦᑐᖅ 
ᓂᕈᐊᖅᑐᓕᕆᓂᖅᒧ ᐊᑭᓕᖅᑐᕆᐊᓖᑦ. 

 
22. ᓂᕈᐊᒐᒃᓴᐅᔪᖅ ᐃᒪᐃᑦᑕᕆᐊᖃᖅᓯᒪᔪᖅ ᑎᑎᖃᓂᒃ ᑐᑭᒋᔭᖏᓐᓄ ᐊᑭᓕᖅᑐᖅᓯᒪᔪᓄ 

ᐊᒃᑐᐊᓂᖃᖅᓯᒪᒋᐊᓕᒃ ᐊᐅᓪᓚᖅᑕᕐᓂᖅᒧ ᐊᒻᒪ ᐃᓅᓯᖅᒧ ᒪᑭᒪᓇᓱᐊᖅᓂᖅᒧ ᐊᑭᓕᖅᑐᕆᐊᓖᑦ 
ᐱᓯᒪᒋᐊᖃᖅᓂᐊᖅᑕᖏᑦ ᑎᑎᖃᖁᑎᐅᔪᑦ ᐊᑭᓖᑦᔪᑎᖏᓐᓄ ᓇᓗᓇᐃᒃᑯᑕᕆᔭᓂᐅᓗ.  

 
23. ᓂᕈᐊᖅᑐᓕᕆᔨᒻᒪᕆᒃ ᓂᕈᐊᒐᒃᓴᓂᒃ ᐊᔪᕆᖅᓲᔾᔨᔪᓐᓇᖅᐳᖅ ᖃᓄᐃᑦᑐᓂᒃ ᐊᑭᓕᕆᐊᓕᖕᓂᒃ 

ᐊᑭᓖᔪᓐᓇᕐᒪᖔᑕ ᐃᒻᒥᓄᑦ ᐊᒻᒪ ᐅᑎᖅᑎᑦᑎᕕᐅᔪᓐᓇᕐᓗᑎᒃ. 

IV. ᐅᓂᒃᑳᑦ− ᓂᕈᐊᖅᓂᖅᒧ ᑐᓂᕈᑏᑦ ᐊᒻᒪ ᐊᑭᓕᖅᑐᕆᐊᓖᓪᓗ  
 
24. ᓯᕗᓂᐊᒍᑦ ᐅᑉᓗᖅᓄ 60-ᓄᑦ ᓂᕈᐊᓂᖃᖄᖅᑎᓪᓗᒍ ᐅᑉᓗᖓᓂ, ᑕᒪᐃᑕ ᓂᕈᐊᒐᒃᓴᐅᓚᐅᖅᑐᖅ 

ᐃᒪᐃᑦᑕᕆᐊᖃᖅᓂᐊᕐᑐᖅ ᓇᒃᓯᐅᑦᔨᒋᐊᖃᖅᑐᖅ ᓂᕈᐊᖅᑎᒻᒪᕆᐅᔪᒧ:  
 

a. ᓇᓗᐅᓯᒪᔪᒥᒃ ᐊᑎᓕᐅᖅᑕᐅᓯᒪᒋᐊᓕᒃ ᐅᑎᖅᑎᓪᓗᒍᓗ 
ᐊᖏᕈᑕᐅᓯᓐᓇᕆᐊᖃᖅᓗᓂᓗ ᓂᕈᐊᖅᑎᑦᑎᔨᒻᒪᕆᐅᔪᒧ, ᐃᓗᓕᖃᖅᓗᓂ 
ᑐᑭᓕᐅᖅᓯᒪᔪᓂᒃ ᑎᑎᖃᓂ ᐊᒃᑐᐊᓂᖃᖅᓯᒪᔪᓄ ᑖᒃᑯᓄᖓ:  

 
i. ᑕᒪᐃᑕ ᑐᓂᖁᑕᐅᔪᐃᑦ ᑲᑎᓯᒪᔪᑦ ᐱᔭᐅᔪᕕᓃᑦ ᓂᕈᐊᒐᒃᓴᐅᔪᖃᖅᑎᓪᓗᒍ,  
ii. ᑕᒪᐃᑕ ᑐᓂᖁᑕᐅᔪᐃᑦ ᑲᑎᓯᒪᔪᑦ ᐱᔭᐅᔪᕕᓃᑦ ᓂᕈᐊᓇᓚᐅᖄᖅᑎᓪᓗᒍ ᑭᓯᐊᓂ 

ᐱᒋᐊᖅᓯᒪᔪᖑᖅᓯᒪᖢᑎ ᓂᕈᐊᒐᒃᓴᐅᑎᓪᓗᒋ,  
iii. ᐃᓄᒃ ᐃᒻᒥᒃᑰᖅᑐᖅ ᑐᓂᖁᓯᐊᖏᑦ ᑕᒪᐃᑕ ᐅᖓᖁᓯᒪᒃᐸᑕ $100-ᒥ 

ᐊᑎᕆᔭᐅᔪᖅᓗ ᐊᒻᒪ ᑐᕌᕈᑎᖓᓗ ᑕᒪᐃᑕ ᑐᓂᖁᓯᐊᖃᖅᑐᑦ, 
iv. ᑕᒪᐃᑕ ᐊᑐᖅᑕᐅᔪᑦ ᑲᑎᖅᓱᖅᑕᐅᓯᒪᔪᐃ ᑲᑎᒪᓂᖅᒥ, ᒧᒥᖑᐊᖅᑐᓂ, ᓂᕆᒪᔪᓄᑦ, 

ᓂᕆᒪᑎᑦᑎᒪᓂᖅᒧᓪᓗ, ᐃᓄᒃᓂ ᐅᕝᕙᓘᓐᓃᑦ ᐊᓰᒃᓂ ᐊᐅᓚᑎᑦᑎᓂᖅᒧ, ᐊᒻᒪ  
v. ᑕᒪᐃᒃᓄ ᓂᕈᐊᖅᓂᖅᒧ ᐊᑭᓕᖅᑐᕆᐊᓖᑦ ᐃᓚᒋᔭᐅᓯᒪᔪᐃᓪᓗ ᐱᓇᔪᒍᑕᐅᔪᑦ 

ᓈᒻᒪᙱᓕᐅᕈᑕᐅᔪᑦ ᐊᑭᓕᖅᑕᐅᓯᒪᙱᑦᑐᓪᓗ;  
 

b. ᐊᑭᓕᒐᒃᓴᖅ ᓇᓗᓇᐃᒃᑯᑎᖃᖅᓯᒪᓂᖓ ᐊᑭᓕᖅᑐᐃᑦᔪᑕᐅᔪᖅ ᓂᕈᐊᖅᑐᓕᕆᓂᖅᒧ 
ᐊᑭᓕᖅᑐᕆᐊᓕᒃᓄ; ᐊᒻᒪ  

c. ᓱᓕᔪᓐᓇᐅᑎᒥᒃᓗ, ᐊᖏᕈᑕᐅᓯᒪᔪᒃᑯᑦ ᐋᕿᐅᒪᓯᒪᒋᐊᓕᒃ, ᐱᓕᕆᐊᖑᓯᒪᓗᓂ ᓂᕈᐊᒐᒃᓴᐅᔪᒥᒃ. 

25. ᓂᕈᐊᒐᒃᓴᐅᔪᖅ ᑐᒃᓯᕋᕈᓐᓇᖅᑐᖅ ᓂᕈᐊᖅᑎᑦᑎᔨᒻᒪᕆᐅᔪᒧ ᐅᖓᓯᒃᓯᒋᐊᖅᑎᑦᑎᔪᑎᒥᒃ 

ᑭᒃᓕᖃᖅᓯᒪᓂᖓᓄ ᑕᒪᓐᓇ ᓇᒃᓯᐅᑦᔨᒋᐊᖃᖅᓂᖅᒥ ᓂᕈᐊᖅᑎᑦᑎᔨᒻᒪᕆᐅᔪᒧ 
ᐅᑎᖅᑎᒪᔭᕆᐊᖃᖅᑕᖏᓐᓂᒃ, ᐊᑭᓕᒐᒃᓴᐃᑦ ᑎᑎᖃᒃᑰᖅᓯᒪᔪᑦ ᐊᒻᒪ ᓱᓕᔪᓇᐅᑏᑦ ᐊᒻᒪ 
ᓂᕈᐊᖅᑎᑦᑎᔨᒻᒪᕆᐅᔪᖅᓗ ᐃᓱᒪᒋᑦᑎᐊᕆᐊᖃᖅᒪᓯᓂᐊᖅᑕᖏᑦ ᓇᓚᐃᓯᒪᑦᑎᐊᖅᓯᒪᓗᓂᓗ. ᑐᒃᓯᕋᐅᑎ 
ᐊᒃᔭᖅᑕᐅᓯᒪᒋᐊᖃᖅᓂᐊᕐᑐᖅ ᓯᕗᓂᐊᒍᑦ ᐊᑐᕈᐃᖅᓂᖃᕈᓐᓇᐃᓂᖅᒥᒃ ᑭᒃᓕᖃᖅᓂᐅᑉ ᐱᕕᒃᓴᖓᓄ.  

 
 
 
 

V. ᐊᑐᓕᖅᑎᑦᑎᓂᖅ 
 
26. ᓂᕈᐊᒐᒃᓴᐅᔪᖅ ᐱᓯᒪᔭᕆᐊᖃᖅᑐᖅ ᐱᒻᒪᕆᐅᔪᓂᒃ ᑎᑎᕋᖅᓯᒪᔪᓂᒃ ᐱᓂᐊᕐᓂᕐᒧᑦ ᐊᒻᒪᓗ ᐊᑐᕐᓂᕐᒧᑦ 

ᑐᓂᕐᕈᓯᐊᓂᒃ ᓂᕈᐊᕐᓇᐅᑎᓪᓗᒍ ᐊᕐᕌᒎᖕᓄᑦ ᒪᕐᕉᖕᓄᑦ ᓂᕈᐊᒐᒃᓴᐅᓂᖅ ᐃᓱᓕᒃᓂᖃᓕᖅᑎᓪᓗᒍ, 
ᐊᒻᒪᓗ ᑕᑯᑎᑦᑎᔭᕆᐊᖃᖅᖢᑎᒃ ᑖᒃᑯᓂᖓ ᑎᑎᕋᖅᓯᒪᔪᓂᒃ ᓂᕈᐊᖅᑐᓕᕆᔨᒻᒪᕆᖕᒧᑦ ᐊᐱᕆᔭᐅᒍᑎᒃ. 
ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᑐᒃᓯᕋᖅᓂᖅᐸᑕ, ᐊᑐᖅᑕᐅᔭᕆᐊᖃᑐᐃᓐᓇᖅᑐᖅ ᖃᐅᔨᒋᐊᕈᑕᐅᓗᑎᒃ 
ᓂᕈᐊᒐᒃᓴᐅᔪᖅ ᒪᓕᒃᑲᓗᐊᕐᒪᖔᑦ ᑖᒃᓱᒥᖓ ᐊᑐᐊᒐᕐᒃᒥᒃ. 
 

27. ᑭᓇᑐᐃᓐᓇᖅ ᓂᕈᐊᒐᒃᓴᐅᒋᐊᖃᖏᑦᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓂᕈᐊᕐᓇᐅᑎᓪᓗᒍ 
ᐊᕐᕌᒍᓄᑦ ᑕᓪᓕᒪᓄᑦ ᑲᑎᒪᔨᐅᓂᐊᕈᓂ ᓂᕈᐊᖅᑐᓕᕆᔨᒻᒪᕆᒃ ᐃᓱᒪᓕᕋᔭᖅᒪ ᑕᒪᑐᒥᙵ ᐊᑐᐊᒐᕐᒥᒃ 
ᒪᓕᑦᑎᐊᙱᓐᓂᕋᕐᓗᓂ, ᐊᒻᒪ ᓂᕈᐊᖅᑐᓕᕆᔨᒻᒪᕆᒃ ᑎᑎᕋᖃᑦᑕᕐᓂᐊᖅᑐᖅ ᐊᑎᕐᒃᓂᒃ ᖃᖓᒃᑯᓪᓗ 
ᓂᕈᐊᒐᒃᓴᐅᔭᕆᐊᖃᖏᒻᒪᑕᓗ.  

 
 
28. ᐊᖏᖃᑎᒌᒍᑕᐅᖏᑦᑐᐃ ᖃᓄᖅ ᑖᒃᑯᐊ ᒪᓕᒐᐃᑦ ᐊᑐᖅᑕᐅᓂᐊᕐᒪᖔᑕ ᑲᒪᒋᔭᐅᓂᐊᖅᑐᖅ ᒪᓕᒃᓗᒋᑦ 

ᐊᑐᐊᒐᐃᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐋᖅᑭᓯᒪᔭᖏᑦ ᓴᕿᑕᐅᕋᑦᑕᖅᑐᖅ ᖃᖓᖑᕋᖓ.  

